Am Alter vun 78 Joer huet de WILDSCHUTZ Marcel, no kuerzer Krankheet, ons verlooss. 
1957 mat Basket ugefaang bei der Amicale, hues du schon’s den éischten Champions Titel am Veräin bei de Cadets matabruecht, 1965 den Opstig an d’Nationaldivisioun, 1971 déi 1 Coupe de Luxembourg an de Champion’stitel bei den Hären. 2 weider Championstitelen an eng weider Coupe de Luxembourg hues de mat op Stésel bruet. Du hues Nationaléquipe gespillt.
Du waars Dammentrainer an hues och nach laang an der 2. Equipe matgespillt.

No denger Spillerkarriär hues du dech an de Comitéen vun der Amicale erömfond. 
Du war’s President vun der Amicale, President vum Supporterclub an bis zum Schluss war’s de nach Vize-Prési am Supporterclub. 
Vill Fester hues de organiséiert, dorënner d‘Tirolerowender an den Hobby-Maart.
Deng Idee en Äppelfest ze organiséieren, ass haut e risegrousse Réckhalt vun der Amicale.



Du waars einfach e liewelaang en aktiven Amicalist !

Marcel: „Eent hate mier beid op jiddefall gemeinsam, op am Basket oder beim Kaartespill !“
Déi 3. Hallschent, waren mir ëmmer um Terrain, a seelen op der Reservebänk!
A wann et dann zum Schluss vum Mätch goung, sot een: 
„Mme Mentgen, da gidd eis nach den Leschten !“
Dann huet Feidti gejaut: „Gitt Heem, dir Hënn, et ass Feierowend !“
Dem Sandra mat senger Famill, dem Roger mat senger Famill an dem Kony, onst häerzlechst Bäileed.
Gast

